
				এই পাতাটির মুদ্রণ সংশোধন করা প্রয়োজন। 
{ २२४ }
করিয়াছিল এবং অপর ভ্রাতা ভুবনাভরণস্বরূপ একটা বৃহৎ বিহার নিৰ্ম্মাণ করিয়াছিল । ২৮ ।
অতঃপর মন্ত্রী খণ্ড বলগরির্বত নিজপুত্র গোপকে সঙ্ঘগণের কোপভয়ে প্রত্যন্তমণ্ডলে স্থাপিত করিয়াছিলেন । ২৯ ।
কালক্রমে মন্ত্রিবর খণ্ড স্বৰ্গগামী হইলে, সঙ্ঘগণ তদীয় কনিষ্ঠপুত্র সিংহের সাধুতাবশতঃ তাহাকেই ঐ পদে নিযুক্ত করিয়াছিল। ৩০ ।
গোপ সঙ্ঘগণ কর্তৃক বিমানিত হইয়া পৈতৃক পদ না পাওয়ায় ঐ দেশে বাস করিতে অনিচ্ছুক হইয়া দেশত্যাগ করিবার চেষ্টা করিয়াছিলেন । ৩১ ।
বরং কণ্টকাকীর্ণ ও ব্যাঘ্ৰাধিষ্ঠিত বনে বাস করা ভাল, কিন্তু ভিন্ন ভিন্ন মতাবলম্বী বহু প্রভু দ্বারা পরিচালিত বিশৃঙ্খল স্থানে থাকা উচিত
নহে । ৩২ {
সঙ্ঘগণের প্রত্যেকেরই মত ভিন্ন এবং কার্য্যকলাপও ভিন্ন । কিরূপে সকলকে আরাধন করা যায় ? একজনের যাহা অভিপ্রেত তাহাতে অন্যের অভিরুচি হয় না । ৩৩ ৷
অভিমানী মন্ত্রিপুত্র গোপ মনে মনে এইরূপ চিন্তা করিয়া রাজগৃহ নগরে গমনপূর্বক গুণগ্রাহী রাজা বিম্বিসারকে আশ্রয় করিয়াছিলেন । ৩৪ ৷
তিনি প্রতিসহকারে রাজাকত্ত্ব ক সম্মানিত হইয়াছিলেন এবং রাজার অত্যন্ত বিশ্বাসপাত্র হইয়াছিলেন । গুণসঙ্গতি চিরকালই রুচিকর হয় । ৩৫ ৷ -
অতঃপর রাজা বিম্বিসারের ভাৰ্য্যা পঞ্চস্থ প্রাপ্ত হইলেন। বুদ্ধিমান গোপ রাজাকে বিয়োগসন্তপ্ত বুঝিয় নিজ ভ্রাতৃকন্যা উপচৈলাকে তাহার বিবাহযোগ্য বধ বিবেচনাপূর্বক রাজার আদেশানুসারে গঢ় ভাবে বৈশালপুরীতে গমন করিয়াছিলেন । ৩৬-৩৭ ।

